
2017.

Dosadas$nja analiza i valorizacija agrarnih odnosa to-
kom XIX i XX stolje¢a u Bosni i Hercegovini ukazuje
na cinjenicu da je agrarno pitanje konstantno imalo
izrazitu politicku dimenziju. U agrarnoj reformi, koja
je bila pokreta¢ brojnih drustvenih promjena i istovre-
meno refleksija istih, u osnovi ogledali su se strateski
interesi vlasti. Nerijetko je intenzitet reforme zavisio
upravo od motivacije aktuelne rukovodece strukture i
odnosa prema pitanjima ko posjeduje, ko ima pravo da
posjeduje, ko uziva i obraduje zemlju, kakva su njegova
prava i obaveze i kakvu ulogu ima drzava u takvom
odnosu snaga.

Reforma izuzetno sloZenih agrarnih odnosa u stvar-
nosti je bio dugi proces transformacije drustva tokom
kojeg su se smjenjivali periodi obiljezeni razli¢itim in-
tenzitetom diskusije o legistraturi i primjeni zakonskih
mjera. U samoj osnovi reforme nalazilo se kmetsko pi-
tanje tj. problem metoda prevazilazenja postoje¢ih be-
govskih odnosa u agraru $to se nerijetko promatra kao
proces postepenog razvlas¢ivanja begovata kao posebne
socijalne strukture bosanskohercegovackog drustva.

Knjiga pred nama autora Jusufa H. Mu-
jkic¢a, koja predstavlja cetvrti tom opsezne
monografije o Zavidovi¢ima, bavi se pitan-
jem rje$avanja agrarnih odnosa na prijelomu
dva stoljeca na prostoru danasnje maglajske
i zavidovic¢ke op¢ine, toku i krajnjim poslje-
dicama viSedecenijske agrarne reforme. Ne
ulazedi u $iru diskusiju, autor kratko ukazuje
na osnove drustveno-ekonomskog sistema
Osmanskog carstva, specifi¢nosti timarskog
sistema u Bosni i Hercegovini, pri ¢emu is-
tice da je on po mnogo ¢emu bio osoben.
Znalajne izmjene ovog sistema s ciljem
»uvodenja reda u agrarne odnose“ Porta je
pokrenula Ramazanskim zakonom, Safer-
skom naredbom kao i Sevalskim zakonom.
Nove zakonske odredbe izazvale su znacajan
otpor, a njihova provedba bila je otezana ne-
dovoljno jasnom kategorizacijom zemlji$nih
posjeda. Na drugoj strani, nije postojala dvo-
jba oko pravne naravi zemljiSta kao mulka i
erazi-mirije kao i upotrebne naravi zemljista
kao begluka i kmetskog selista.

Brojne dileme oko toga $to i na koji nacin
mijenjati, naslijedila je Austro-ugarska koja,
nakon okupacije BiH, 1878. godine, preuz-
ima osmansko zakonodavstvo. Nastojeci
prvo razumjeti sustinu postojecih agrarnih
odnosa koji su joj bili nepoznanica, austrou-
garska vlast ne poduzima znacajnije inter-
vencija u ovom domenu. Formiranjem grun-
tovnica poticala je proces slabljenja utjecaja
drzave na erazi miriju, ¢ime je izravno po-
mogla da pravni posjednici, tj. begovi ojacaju
svoje vlasnicko pravo. Konacno, srednje
rjesenje agrarnog pitanja ponudeno je ,Os-
novom zakona o davanju zajmova za dobro-
voljno otkupljivanje kmetskih seli$ta u Bosni
i Hercegovini“ koji je usvojen na 87. sjednici
bosanskohercegovatkog Sabora 5. aprila
1911. godine. Ovaj zakon omogucio je fakul-
tativni otkup kmetskih selista, uz pomoé

drzave. Usprkos tome, proces dobrovoljnog

otkupa kmetskih selista, u literaturi pogresno
nazivan otkupom kmetova, odranije je bio

prisutan, ali je iz razli¢itih razloga i nakon
usvajanja ovog zakona tekao jako sporo.

Medutim, u Kraljevini Srba, Hrvata i
Slovenaca, jo$ tokom 1919. godine, primijen-
jene suradikalne mjere uagrarnim odnosima.
U mjesecu februaru usvojene su ,,Prethodne
odredbe za pripremu agrarne reforme“ koje
su pravno ukinule kmetske odnose i zabra-
nile stvaranje novih. Kmetovi su proglaseni
slobodnim vlasnicima kmetskih selista, a
bilo je predvideno da se, uz garanciju drzave,
dotadasnjim vlasnicima isplati odsteta. Iako
definirane kao pripremni zakonski akt, ove
odredbe bile su osnova zakonske regulative
i dalje provedbe agrarne politike, tj. nastavka
procesa uzurpacije i oduzimanja zemljista.
Naredne godine, zakonom je reguliran sta-
tus, tj. odredena sudbina begluckih posjeda
nad kojima nisu postojala kmetska prava.
Bilo je predvideno da i ovi zemlji$ni posjedi,
ukoliko nisu obradivani od bega ili u njegovoj
vlastitoj reziji, takoder postanu predmet
konfiskacije.

Proces razvlasé¢ivanja veleposjednika,
ubrzan ovim zakonima iz 1919. i 1920. go-
dine, kulminirao je u drugoj Jugoslaviji (Fed-
erativnoj Narodnoj Republici Jugoslaviji)
usvajanjem ,Zakona o agrarnoj reformi®
1946. godine koji je utvrdio posjedovni
maksimum od 450 dunuma zemlje, tj. 250
dunuma obradivog zemljista. U prvom ¢lanu
Zakona stoji da zemlja pripada onima koji je
obraduju i da, stupanjem na snagu ovog Za-
kona, prelazi u njihovu svojinu, upisom vlas-
nistva u zemljidnim knjigama. Pored toga,
formiran je Zemlji$ni fond agrarne reforme
i kolonizacije koji je bio nadlezan za posjede
koji su eksproprirani iz razli¢itih razloga i
koji su, potom, naknadno dodjeljivani.

Pomenute zakonske odredbe predstavljaju
historijske medase u postepenom procesu
osiromasSenja i propadanja begovske, soci-
jalne i politicke elite, kojoj je upravo veliki
zemlji$ni posjed bio klju¢na materijalna os-
nova. Jusuf H. Mujki¢ prati taj sloZeni pro-
ces ali, kako istice, ,bez namjere da razma-

tra sprovodenje cjelokupne reforme u BiH
fokusirajuci se na odreden prostor i dva konk-
retna slucaja, sudbinu Edhem-bega Uzeirbe-
govica, veleposjednika iz Maglaja i Numana
Osmanefendica, posjednika iz Zavidovica.
S mnogo detalja, numericki potkrepljeno,
autor ukazuje na porijeklo, veli¢inu i vrstu
posjeda koje su uzivali Uzeirbegovi¢ i Os-
manefendi¢. Podaci o kmetskim selistima
na podrudju maglajske i zavidovicke opcine
s prezimenima korisnika kmetskih selista,
broju kmetskih domacina, broju kuca, uk-
upnim brojem stanovnika i njihovoj vjerois-
povjesti, tabelarno su i vrlo pregledno prika-
zani. Takoder, predocene su i skice u boji iz
Cetrdeset katastarskih op¢ina na kojima su
upisani posjedi Edhem-bega Uzeirbegovica.

Mnostvo osobnih podataka koje autor
iznosi u knjizi ukazuje na znacajne raz-
like, ali i odredene dodirne tacke izmedu
Edhem-bega Uzeribegovi¢a i Numana Os-
manefendica. Dok je Uzeirbegovi¢ naslijedio
velike posjede, Numan Osmanefendi¢ se u
dokumentima tek 1941. godine pominje kao
posjednik pri ¢emu je svoj zemlji$ni imetak
najve¢im dijelom stekao bave(i se trgovinom
i bankarstvom, tj. otkupom i prisvajanjem
neplacenih zemlji$nih zaloga.

Autor ukazuje ne $iri politicki kontekst
meduratnog perioda u kojem se vodila
srasprava o begluckim odnosima®, ,ob-
jektima agrarne reforme®, ,upisu vlasnosti
kmetova nad kmetovskim seli§tima® tj. vrsila
znacajna eksproprijacija posjeda tadas$njih
veleposjednika. O tome kako je tekao taj pro-
ces svjedoce katastarski podaci prema kojima
je Edhem-beg Uzeirbegovi¢ 1919. posjedo-
vao 21 330 dunuma obradive i neobradive
zemlje, a 1936. godine, 6 445 dunuma manje
(14 885). Njegov posjed se u junu 1945. go-
dine sa 466 dunuma zemlje smanjio na svega
32 dunuma.

U vrijeme intenzivne uzurpacije, pi-
tanja zakonske regulative i nadoknade za
oduzeta kmetska seliSta na koju se obvezala
drzava bila su itekako znacajna. Bilo je pred-

videno da drzava isplati dotada$njim vlas-
nicima polovinu odstete u gotovini, a drugu
polovinu u obveznicama s 6% kamate na
nominalni iznos i to u periodu od cetrdeset
godina. Nadoknada za oduzetu beglucku
zemlju trebala je takoder biti isplacena u ob-
veznicama s 6% kamate u roku od cetrdeset
i tri godine. Autor konstatira da je, od 1936.,
tj. 1937., kada pocinje period isplate nadok-
nade, pa do 1941. godine, bilo isplaceno
svega 10% od ukupne sume. Zbog toga je,
kako svjedoce arhivski dokumenti, Ed-
hem-beg Uzeirbegovi¢ godinama s vlastima
vodio ostar spor. Tabelarni prikaz odstete za
begluke Edhem-bega Uzeirbegovi¢a i Nu-
mana Osmanefendi¢a ukazuju na znacajan
nesrazmjer izmedu odstete u gotovini i one
koja je trebala biti isplacena u obveznicama
u iznosu od 2,5% godisnje od ukupne sume.

Nova Jugoslavija, nakon 1945. godine nas-
tojala je raskinuti s praksom i vrijednostima
prethodne, ali je nastavila ve¢ konstruiranu
praksu agrarne politike. Pri tome, zane-
marena su jo$ uvijek otvorena pitanja even-
tualnog vracanja begluckih posjeda ranijim
vlasnicima kao i isplate utvrdene nadoknade.
Zakonom je odreden posjedovni zemlji$ni
maksimum, ¢ime je proces razvlascivanja
veleposjednika kona¢no bio zavrsen.

Na drugoj strani, autor ukazuje na jedan
od nadina rje$avanja agrarnog pitanja, tj.
slu¢aj potpunog razlas¢ivanja Uzeirbegov-
ica i Osmanefendi¢a koji nesumnjivo nije
bio iznimka. Dugogodisnja diskusija o vlas-
nistvu, fakultativnom otkupu, begluckoj
zemlji, konfiskaciji posjeda, nadoknadi i is-
plati za ve¢ oduzete posjede tokom 1945. go-
dine prekinuta je na radikalan na¢in. Upravo
o tome, sudskim procesima i okrivljuju¢im
presudama Edhem-bega Uzeirbegovica i Nu-
mana Osmanefendic¢a autor govori u drugom
dijelu knjige. Pod teretom Zakon o ratnim
zlo¢incima Sud za sudenje zlo¢ina i prestupa
protiv Narodne casti Srba, Muslimana i Hr-
vata-Federalne Bosne i Hercegvine —Vijece
u Tuzli, u julu 1945. godine osudilo je Ed-

hem-bega Uzeirbegovi¢ na gubitak narodne
asti u trajanju od tri godine, laki prisilni
rad u trajanju od jedne godine i oduzimanje
cjelokupne imovine. Okruzni sud u Doboju
zbog pocinjenih ,krivicnih dijela protiv
naroda i drzave® osudio je Numana Osmane-
fendica, u decembru 1945. godine, na kaznu
lifavanja slobode s prinudnim radom u tra-
janju od $est godina, gubitak aktivnog i pa-
sivnog izbornog prava, zabranu obavljanja
javnih funkcija i oduzimanje cjelokupne
imovine, uz izdvajanje zemljiSnog mini-
muma za egzistenciju njegove uze porodice.

Iako su naknadno korigirane neke pr-
vobitne odluke o visini kazne, organi vlasti
bili su dosljedni u postivanju odluke o
oduzimanju cjelokupne imovine Uzeirbegov-
i¢u i Osmanefendi¢u. Formirane su komisije
za konfiskaciju imovine ¢iji izvjestaji uka-
zuju na brizljivo proveden i detaljan popis
imovine, tj. znacaj koji se tome pridavao.
Konkretno, potpuno razvla$¢ivanje Numana
Osmanefendic¢a izvr§eno je oduzimanjem
novca koji je posjedovao u Zemaljskoj banci i
Postanskoj Stedionici u Sarajevu i u ,,Sipadu®
Zavidovici.

Komparativnu pricu o Uzeirbegovicu i
Osmanefendicu autor nastavlja i nakon 1945.
godine, pri ¢emu istiCe znacaj personalne
sposobnost prilagodavanja novim uslovima
zivota koja je nedvojbeno bila rezultat, ne
generacijskog jaza, nego esencije njihovog
karaktera. Edhem-beg Uzeirbegovi¢, nakon
1945. godine radio je kao fizi¢ki radnik u pre-
duzeéu ,Krivaja“ sve do 1951. godine. Umro
je u Maglaju 1954. godine u 71 godini zivota.
Nakon odsluzene kazne, Numan Osmane-
fendi¢ je bio angaziran kao trgovacki pred-
stavnik Bosne i Hercegovine u Hrvatskoj.
Imenovan je zastupnikom Fabrike duhana

Banja Luka u Zagrebu gdje je i umro, 1980.
godine, u 91 godini Zivota.

Posebnu dimenziju autorovoj povijesnoj
rekonstrukciji daju predocene fotografije. Na
kraju knjige nalaze se dokumenti nastali u
periodu 1936.-1946. godina do kojih je autor
dosao tokom svog arhivskog istrazivanja. To
su zapisnici, odluke, odobrenja, sudske pre-
sude i detaljni popisi konfiskovane imovine
koji kristaliziraju pojedinacno u opcem, tj.
monarhistickom i socijalistickom diskursu.

Ovako koncipirana knjiga u koju je ut-
kano mnogo istrazivacke upornosti svje-
do¢i da je rjeSavanje agrarnog pitanja doista
bio proces dugog trajanja koji je zavisio od
aktuelnih drustveno-politickih okolnosti i
krajnjeg cilja vlasti. Ukazuju¢i na klju¢ne
odrednice povijesnog konteksta konca XIX i
prve polovine XX stoljeca, autor se fokusirao
na konkretne primjere rjesavanja agrarnog
pitanja na odredenom mikroregionu, tj.
tok procesa razvlas¢ivanja dvojice zemljop-
upravo njihovim socijalnim statusom. Sud-
bina Edhem-bega Uzeirbegovi¢a i Numana
Osmanefendica jeste plastican primjer in-
tencija o potpunom drustvenom zaokretu,
pri ¢emu su oni smatrani personifikacijom
prethodnog, ,zaostalog i prevazidenog®
sistema. U konacnici, osuda Suda narodne
Casti bila je krajnja mjera kojom je likvidiran,
ne samo njihov materijalni oslonac, nego i
javni ugled, a time i drustvena funkcija. Ova
studija potvrduje da treba, a instruktivno
ukazuje i na koji nacin istrazivati lokalnu his-
toriju, kako oZivjeti povijesne procese dajuci
akterima ime i prezime i istovremeno do-
prinijeti sveukupnoj bosanskohercegovackoj
historiografiji.

Dr. sc. DZenita Rujanac



